
entnommen aus einer Handschrift auf Pergament saec. XIII, 
welche sich in Korneuburg auf dem Rathhaus befindet, vgl. 
Oesterr. Vierteljahrschrift f. kath. Theol. Jahrg. 8. Heft 3. 
Ob das seltsame Qvda, wie Grünhagen vermuthet, das schlesi­
sche, damals erst vor kurzem gestiftete Cisterzienser Kloster 
Rauden sein kann, muss ich dahin gestellt sein lassen der 
erste bekannte Abt (1263) heisst Petrus. Der Adressat ist 
der Abt von Welehrad in Mähren. Der Brief lautet:

‘Reverendo Patri ac Domino, Domino N. Abbati in Wel­
grad, frater R. dictus Abbas in Qvda salutem et debite reve­
rencie famulatum.

Quoniam cum essem apud vos, animos multorum vidi 
turbatos propter metum Thartarorum, ne super hoc ulterius 
turbemini, paucis verbis scribo vobis, que facta sunt in ducatu 
Cracoviensi et Sandomiriensi. Sciat dilectio vestra, terram 
Sandomirie esse consumptam, et Cracoviensem provinciam 
usque ad internicionem esse depopulatam, nec est in supra­
dictis provinciis qui per latebras evaserit, nisi qui confugerunt 
ad presidia, deserentes lucos antequam Thartari inciperent 
perlustrare silvas et montium summitates et condensa nemora. 
Claustra etiam ordinis nostri, videlicet Coppoveniciam, Andröv, 
Wancozh, Syleov, Claram tumbam, Ludemyr, leserunt supra 
modum, occidentes monachos, conversos mactantes. De quibus 
occisis non possumus plene scire numerum; summa tamen 
occisorum, de qua nobis constat, surgit usque ad quinquaginta 
personas ordinis nostri. Tanta vero cede facta, quanta non 
est audita usque ad diem hanc, recesserunt in Rusciam, equis, 
jumentis, pecoribus pecudibusque abductis, et quod magis do­
lendum est, virgines, pueros, mulieres speciosas ac nobiles 
sine numero deduxerunt. Hac perlecta littera rogo vos, qua­
tenus si potestis facere, ut eam frater Dominicus nuncius 
Morimundi videat, dignemini procurare. Nos vero si quid 
postea de impetu gentilium scierimus, vos certos reddere non 
omittemus. Vale. Hec anno ab incarnatione domini M. cc. 
lix. sunt facta.

W. Wattenbach.


